«Коми Республикаса видз-му овмӧс предприятиеяслы ассьыныс вӧчассӧ колӧ вузавны меставывса соцучреждениеяслы», - Сергей Гапликов

Коми Республикаса Юралысьлысь могъяс недыр олӧмӧ пӧртысь тшӧктіс Видз-му овмӧс министерстволы паськӧдны тайӧ нырвизьын лӧсьӧдӧм бур практикасӧ став кар-районын. Пример пыдди колӧ босьтны сійӧ видз-му овмӧс предприятиеяссӧ, кодъяслӧн татшӧм уджыс мунӧ нин, - тӧдчӧдіс Сергей Гапликов. 

Удж серти Изьва районӧ ветлігӧн Сергей Гапликов пыраліс «Изьва» производственнӧй объединениеӧ, кӧні пӧжалӧны нянь, перерабатывайтӧны яй да йӧв. Сырьёсӧ ньӧбӧны Изьва районса фермеръяслысь. Дась прӧдукцияыс мунӧ кыдз торйӧн вузалӧм вылӧ, сідз и социальнӧй учреждениеясӧ, торйӧн кӧ, челядь видзанінъясӧ. Лӧсьӧдӧма ньӧбасьысьӧдз прӧдукция ваян механизм. Йӧв переработайтан цехыс уджалӧ сӧмын гожӧмын, кор йӧзыслӧн эм йӧлыс. Ӧні предприятие да Видз-му овмӧс министерство лӧсьӧдӧны схема, кыдзи уджӧдны йӧв цехсӧ и тӧвнас. 

«Ёнджыкасӧ вузасям районын, йӧзыс велалӧмаӧсь нин миян вӧчас дорӧ. Дерт, зілям кутны марка. Шуам, ми няньӧ нинӧм ог содтӧй, сӧмын натуральнӧй сырьёӧн вӧдитчам. Порсь, мӧс, вӧв, кӧр яйысь ми вӧчам калбасъяс да быдсикас мукӧд прӧдукт», - пасйис предприятиеса директор.

Сергей Гапликов донъяліс предприятиелысь уджсӧ да тшӧктіс дінмуса Видз-му овмӧс да сёян-юан министерстволы туявны бур опытсӧ да паськӧдны сійӧс мукӧд районын. 
